
kmalawa sa taturtur apashbabiar

apu Kilahs miarain mzai kahiwan mrigarigaz yaku tanatugash kmalawa
sa taturtur, numawan yaku thuini mafazaq kmalawa sa taturtur. maqga tu
kahiwan thau ya kmalawa sa taturtur miagay tmala sa pilhzaw masa smuk a
kawi pintaturturin. numa yaku mrigarigaz dai tanatugash kmalawa piakuzan,
numawan yaku thuini mafazag.

ya kmalawa sa taturtur amakilhim sa malunduz a pilhzaw, malunduz a
smuk. magarman ya ianan sa makiwar, ianan sa pugu, maga magarman ya
talhtalhin. numawan sa pilhzaw numa smuk ya pintaturturin mara sa uka sa
pugu, maga magitan dai talhtalhin, antu piazain Ihmiklhik, piazain
tmalhtalh, ya puntunuginiza amalhiklhikin, numa mara sa pagqit talhtalhin.
numa uhiawin kmairuru thithu a lina, maga ya ianan sa lina muhiaw sa kawi
pishkiwar, numa minhiahiaw kmairuru sa thithu a lina, amaga antu
apishkiwar. numa ya kathuniza manataun, pakadaudaukiniza tmala,
pasainiza kaul tmala.

Ihmazawan ya tmala sa amintaturtur makasai gagartin miahala tmala.
numa ya maziwaniza sa gagartin pasainiza lalalas mlalas izai gaqgartin ya

lakuza turara’in izai a qaqartin. numa isisuaiza ya pasainiza lalalas mlalas.

antu ya alhakuza tuquliush. numa ya miakuza sa izai thithu a quyash
malushkin, ya mapni, akalawan mani. ya mingqulhmuz malushkin apaituna
ashinrurunuan s tata, amaqa a’itia s mara’in, a’itia s makin izai puriri,
miazithu tu kahiwan ya kmalawa sa taturtur, numa yaku thuini mugtha
kmalawa sa izai taturtur mangqgtu tu kahiwan ya piakuzan.

shashu ya itia sa sunda shaza magitan mani pintaturturin, maga sunda
shaza mazanggaw numa maquyash. numa binanau’az ya musai sunda shaza
mashtay masbut mashbabiar. kahiwan maga izai sunda shaza isai naam a
tanarikus a hudun, marutaw a hudun, iananuan sa sunda shaza. numa sa thau
ya amakalawa sa taturtur mutusi naam a marutaw a hudun, tmala sa sunda
shaza, numawan tu kahiwan ianan manasha sa sunda shaza wa taturtur.

maga tu kahiwan ianan sa sunda shaza wa taturtur, mathuaw
mazanggaw maquyash, numawan mashtay binanau’az ya mashbabiar
mathuaw masbut, maga magitan tmazan izai sunda shaza, antu mabrith.
manasha sa thuini a taturtur mathuaw mabrith, binanau’az ya mintamar
mashbabiar fzuan sa rima, numawan izai binanau’az miaqay thithu miku

pasai sunda shaza.

